
 

 

 

             Байгалийн амьдрах орчныг хамгаалах стандарт 

 

Оршил 

Дэлхийн байгаль хамгаалах сан (WWF)-гийн байгаль орчны эрхэм зорилго нь бидний бүх ажлын 

үндсэн суурь бөгөөд Дэлхийн байгаль хамгаалах сан (WWF)-гийн глобал зорилтын үндэс болно. 

Энэхүү стандарт нь биологийн олон янз байдлыг тодорхойлж, байгалийн нөөц ашиглалт болон 

түүний тогтвортой менежментийг дэмжих бодлогыг тусгасан Биологийн олон янз байдлын тухай 

конвенцын (CBD) зорилтуудад тусгалаа олсон төдийгүй, Ус намгархаг газрын тухай Рамсарын 

конвенц, Зэрлэг амьтдын нүүдлийн зүйлүүдийг хамгаалах тухай конвенц, Ховордсон зэрлэг ургамал, 

амьтны зүйлийн олон улсын худалдааны тухай конвенц, Дэлхийн өвийн тухай конвенц, НҮБ-ын 

Цөлжилттэй тэмцэх тухай конвенц болон танигдаагүй төрөл зүйлийн шилжилт хөдөлгөөн, хортон 

шавж, хориглох хортон шавжийн эрсдэлийн шинжилгээ болон хүрээлэн буй орчин болон  амьд 

организмд үзүүлэх сөрөг нөлөөллийн шинжилгээг багтаасан Олон улсын ургамал хамгаалах тухай 

конвенцуудад тус тус тусгалаа олсон.  

 

Тавигдах шаардлага 

Дэлхийн байгаль хамгаалах сан (WWF) нь өндөр үнэ цэнэтэй гэж тодорхойлогдсон, хамгаалахаар 

санал болгосон, хуулийн дагуу хамгаалагдсан байгалийн амьдрах орчинг өөрчлөх, доройтуулахад 

хүргэж болзошгүй аливаа үйл ажиллагааг хэрэгжүүлдэггүй.  

Энэхүү стандарт нь Дэлхийн байгаль хамгаалах сан (WWF)-гаас дараах ажиллагааг шаардана:  

 Биологийн олон янз байдал, экосистемийн бүрэн бүтэн байдлыг хамгаалах, хэрэв зайлсхийх 

боломжгүй бол биологийн төрөл зүйлд үзүүлэх сөрөг нөлөөллийг бууруулах, багасгах;  

 Биологийн төрөл зүйлд үзүүлэх сөрөг нөлөөллийг арилгах буюу сэргээх, үүнд, тухайн 

нөлөөллөөс зайлсхийх боломжгүй тохиолдолд, биологийн олон янз байдлыг хамгаалах 

нэгдсэн зорилгын хүрээнд биологийн олон янз байдлыг нөхөн сэргээх арга хэмжээ багтана; 

 Байгалийн унаган, өөрчлөгдсөн, чухал амьдрах орчныг (унаган болон өөрчлөгдсөн) 

хамгаалах; ба  

 Экосистемийн үр өгөөжийн хүртээмжтэй, үр ашигтай байдлыг дэмжих, нөлөөлөлд өртсөн 

нутгийн иргэдийн хүртэх ашиг шимийг хэвээр хадгалах болон үйл ажиллагааны 

хэрэгжилтийн тогтвортой байдлыг ханган ажиллана. 

Энэхүү стандарт нь Дэлхийн байгаль хамгаалах сан (WWF)-гийн үйл ажиллагаанд хамаарна:  

 Нөлөөлөлд өртөж болзошгүй оролцогч талууд, тэдгээрийн амьжиргааны эх үүсвэр, 

амьжиргаа, үндсэн орлого, тэдгээрийг тэтгэхэд ашигладаг үйл ажиллагаа нь экосистемийн 

үр өгөөж бүхий бүс нутагт байрлах;  



 Сэргээгдэх байгалийн нөөц олборлолтыг үндсэн зорилгоо болгох (жишээ нь, ойжуулалт, 

арилжааны зорилгоор ургац тариалалт, газар тариалан, мал аж ахуй, загасны аж ахуй, усан 

аж ахуй);  

 Нутгийн иргэдийн бүлгийн эмзэг байдал эсвэл орон нутгийн экосистемийн уур амьсгалын 

өөрчлөлт, температурын өсөлт эсвэл уур амьсгалын аюултай нөхцөл байдал (жишээлбэл, 

үер, ган, ой хээрийн түймэр, хөрсний гулсалт, циклон, шуурганы давалгаа гэх мэт) нэмэгдэх; 

ба/эсвэл  

 Жижиг хэмжээний дэд бүтцийн бүтээн байгуулалтыг хөгжүүлэх. 

 

Байгаль орчныг хамгаалах зорилгоор олон улсын гэрээ хэлэлцээрийн дагуу Дэлхийн байгаль 

хамгаалах сан (WWF)-гаас хэрэгжүүлдэг хөтөлбөрүүддээ урьдчилан сэргийлэх арга барилыг 

ашигладаг. Тиймээс, ноцтой эсхүл нөхөж баршгүй хохирол учруулах аюул заналхийлсэн, шинжлэх 

ухааны бүрэн баталгаагүй байдлыг байгаль орчны доройтлоос урьдчилан сэргийлэх үр ашигтай арга 

хэмжээг хойшлуулах шалтгаан болгон ашиглаж болохгүй. 

 

Дэлхийн байгаль хамгаалах сан (WWF)-гаас явуулж буй үйл ажиллагаа нь  байгаль орчинд сөрөг 

нөлөө үзүүлэх том хэмжээний дэд бүтцийн бүтээн байгуулалтад оролцохгүй болно. Тиймээс бидэнд 

байгалийн амьдрах орчинд хэрэгжүүлэх дэд бүтцийн төсөлд зэрэгт зориулсан аюулгүй ажиллагааны 

тодорхой шалгуур үзүүлэлт байхгүй. Гэсэн хэдий ч, Дэлхийн байгаль хамгаалах сан (WWF)-гаас 

далан барих үйл ажиллагаа, түүний нөлөөлөлд үнэлгээ өгч, зааварчилгаа боловсруулах боломжтой.   

Дэлхийн байгаль хамгаалах сан (WWF)-гийн Байгаль орчин, нийгмийн эрсдэлийн удирдлагын 

стандартад тусгагдсан байгалийн амьдрах орчинд үзүүлэх нөлөөллийг тодорхойлж, эдгээр 

эрсдэлийг иж бүрэн үнэлж, бууруулах үйл ажиллагаанд оруулах шаардлагатай. 


